App. Civ. 12/15/3

QORTI TAL-APPELL

IMHALLFIN

S.T.0. PRIM IMRALLEF MARK CHETCUTI
ONOR. IMHRALLEF GIANNINO CARUANA DEMAJO
ONOR. IMRALLEF ANTHONY ELLUL

Seduta ta’ nhar |-Erbgha, 25 ta’ Ottubru, 2023.

Numru 11

Rikors numru 12/2015/3 JVC

Jesman u Rose konjugi Tonna
V.

Mario Parnis

1. [I-konvenut appella minn sentenza moghtija mill-Qorti tal-Magistrati
(Ghawdex) Gurisdizzjoni Superjuri, Sezzjoni Generali fit-12 ta’ Gunju
2018 [“sentenza appellata”] li ordnaltu jirrifondi lill-atturi s-somma ta’
€3,050, depozitu fuq xoghol li ma sarx skont is-sengha u l-arti, u

jhallashom €1,050 bhala danni. L-atturi ressqu appell incidentali

minhabba li I-Ewwel Qorti ordnat li jhallsu Il-ispejjez tad-digriet moghti fit-

3 ta’ Mejju 2016 li bih I-atti gew trasferiti mill-Qorti tal-Magistrati

(Ghawdex) Gurisdizzjoni Inferjuri lill-Qorti tal-Magistrati (Ghawdex),

Gurisdizzjoni Superjuri, Sezzjoni Generali.

Preliminari

2. [I-fatti li wasslu ghall-pro¢eduri odjerni huma s-segwenti:

2.1.

2.2.

2.3.

Permezz ta’ ftehim datat 7 ta’ Dicembru, 2012! il-partijiet
ftehmu i I-konvenut kellu jaghmel xoghol tal-injam fil-
proprjeta tal-atturi li kien jikkonsisti fseba’ bibien, arkata u
frame bi xkaffa fuqu maghmula mill-gewz afrikan ghall-
prezz ta’ €5,700 liema xoghol kellu jinghata fl-10 ta’ Marzu

2013;

Skont verbal fl-atti tal-kawza?, il-prezz kien jikkonsisti

€500 ghal kull bieb, €150 ghall-frame u I-kumplament

ghall-arkata;

ll-konsenja tal-bibien saret fAwwissu 2013 filwaqt illi I-

kumplament tax-xoghol, hlief il-lista tax-xambrella tal-

1Fol. 3
2Fol. 161

arkata tan-naha ta’ gewwa, kien konsenjat fis-16 ta’

Dicembru 20133;

2.4. B’kollox I-atturi hallsu s-somma ta’ €3,200%. L-attur jghid li

ma hallasx is-somma shiha ghaliex ix-xoghol ma kienx
ghadu lest u skontu kien fih hafna difetti li I-konvenut kien

obbliga ruhu li jsewwi;

2.5. Fis-16 ta’ Gunju 2014 il-konvenut fetah kawza kontra I-
attur (Rik. Nru. 399/2014 AM3) ghall-hlas tal-bilanc¢, li

eventwalment Jiet differita sine die;

2.6. L-atturi nfurmaw lill-konvenut li, apparti difetti fl-arkata u
difetti fic-cappetti, kienu hargu difetti fil-bibien® u ma riedu

xejn mix-xoghol li kien ghamlilhom.

3. Fl-24 ta’ Dicembru 2015 I-atturi pprezentaw din il-kawza permezz

ta’ avviz fil-Qorti tal-Magistrati (Ghawdex) Inferjuri u talbu:

0] li I-konvenut jigi kkundannat jirrifondihom I-hlas ta’ tlett elef

u mitejn ewro (€3,200), bl-imghaxijiet legali, li kienu

3 Fol. 43

4 Fol. 159 u 160
5Fol. 43

6 Fol. 104

Pagna 3 minn 21



App. Civ. 12/15/3

(ii)

(iii)

hallsuh akkont tal-prezz tal-appalt li |-konvenut kellu
jesegwixxi fug inkarigu taghhom konsistenti fxoghol ta’
injam ghad-dar taghhom fHad Dingli, Malta, kif jinsab
dettaljat fil-ftehim li kien sar bejniethom anness u mmarkat
‘A’, liema appalt baga’ ma giex esegwit mill-konvenut
b’mod shih, u x-xoghol li lahaq ikkonsenjalhom sar hazin,
ma sarx skont il-ftehim ta’ bejniethom, u ma sarx skont kif

titlob I-arti u s-sengha;

li huma jigu awtorizzati jesegwixxu l-istess xoghol ghand

terzi bi spejjez ghall-konvenut, alternattivament;

li I-konvenut ihallashom dawk id-danni li jigu likwidati mill-
Qorti li huma sofrew minhabba li x-xoghol minnu sar hazin,
ma sarx skont il-ftehim li kellu maghhom u ma sarx skont
kif titlob I-arti u s-sengha, u minhabba d-dewmien |i damu
jistennew biex jir¢ievu x-xoghol kif huma kienu ordnawh
lilu, u li konsegwenza ta’ dan l-atturi issa ser ikollhom
jidhlu fi spejjez zejda biex jaghmlu dan ix-xoghol

b’haddiehor.

Bl-ispejjez u bl-ingunzjoni tal-konvenut ghas-subizzjoni.

4.

[I-konvenut ikkontesta t-talbiet attri¢i u inter alia ta |-ec¢¢ezzjoni ta’

nuqgas ta’ kompetenza tal-Qorti tal-Magistrati (Ghawdex)’.

5.

Permezz ta’ digriet moghti fit-3 ta’ Mejju 20168 il-Qorti tal-Magistrati

(Ghawdex) Gurisdizzjoni Inferjuri gieset bhala gustifikata t-tieni u t-tielet

eccezzjoni tal-konvenut dwar in-nuqgas ta’ kompetenza taghha u

ghalhekk ordnat illi I-atti tal-proceduri jigu trasferiti lill-Qorti tal-Magistrati

(Ghawdex), Gurisdizzjoni Superjuri, Sezzjoni Generali, sabiex tisma’ u

tiddeciedi I-kawza skont il-ligi.

6.

B’sentenza moghtija fit-12 ta’ Gunju 2018, il-Prim’ Awla tal-Qorti

Civili ddecidiet billi:

“1. Tiddikjara I-ewwel, it-tieni u t-tielet eccezzjoni tal-konvenut bhala
sorvolati;

2. Tichad is-seba’ eccezzjoni tal-preskrizzjoni tal-konvenut kemm
ghaliex naqas milli jaghti l-artikolu li fuqu ged isejjes tali eccezzjoni kif
ukoll stante li hija nkompatibbli mal-bgija tal-eccezzjonijiet tieghu;

3. Tichad il-bgija tal-eccezzjonijiet tal-konvenut sakemm dawn huma
nkompatibbli ma’ dak hawn deciz;

4. Tilga’ limitatament l-ewwel talba attrici u tordna lill-konvenut
jirrifondi lill-atturi s-somma ta’ tlett elef u hamsin Euro (€3,050)
flimkien mal-imghaxijiet legali mid-data tal-intavolar tal-kawza odjerna
sad-data tal-pagamenti effettiv b’dana li I-konvenut ghandu jithalla
jiehu lura I-bibien u I-arkata minghajr ma jaghmel hsara fir-residenza
tal-atturi;

5. Tichad it-tieni talba attrici izda stante li t-tielet talba hija alternattiva
ghat-tieni talba, tilga’ t-tielet talba tal-atturi u tordna lill-konvenut
ihallas lill-atturi s-somma ta’ elf u hamsin Euro (€1050) rapprezentanti

“Fol. 9
8 Fol. 29

danni sofferti mill-atturi u hekk likwidati minn din il-Qorti konsegwenza
tax-xoghol mhux skont is-sengha u I-arti li sar millkonvenut;

Bl-ispejjez kollha tal-kawza (b’eccezzjoni tad-digriet preliminari li
ghandhom jigu sofferti mill-atturi) kontra |-konvenut.”

7. ll-konsiderazzjonijiet tal-Ewwel Qorti kienu principalment is-
segwenti:
“Preskrizzjoni

lIli ghalkemm il-konvenut igajjem l-eccezzjoni tal-preskrizzjoni huwa
nagas milli jindika I-artikolu li fuqu ged isejjes tali eccezzjoni fir-risposta
tieghu. In oltre fin-nota ta’ sottomissjonijiet jikkwota [-artikolu 1390 tal-
Kap. 16 tal-Ligijiet ta’ Malta bhala bazi ghall-eccezzjoni tal-preskrizzjoni
liema artikolu huwa dwar ‘Hwejjeg mhux skont il-kwalita’ miftehma jew
bhall-kampjuni” u minnfu nnifsu ma jaghti I-ebda perjodu ta’
preskrizzjoni. Nonostante dan izda [-Qorti tirrileva i |-bgija tal-
eccezzjonijiet mgajjma mill-konvenut jikkontradixxu bi shih |-eccezzjoni
tal-preskrizzjoni u huma nkompatibbli mal-istess ghaldagstant anki li
kieku l-artikolu gie kwotat sew din il-Qorti ma tqisx li din |-eccezzjoni
f’dawn ic-cirkustanzi tista’ tregi.

Ghaldaqstant in vista ta’ dak kollu suespost, din il-Qorti ser tghaddi
sabiex tichad I-eccezzjoni tal-preskrizzjoni mgajjma mill-konvenut.

Mertu

[lli minn dak kollu li din il-Qorti analizzat mill-atti, wara li wkoll rat il-
konkluzjonijiet tal-Perit tekniku u minn dak Ii vverifikat hi stess fir-
residenza tal-attur, din il-Qorti tqis li gie sufficjentement pruvat lilha sal-
grad rikjest mil-ligi li x-xoghol fuq il-bibien u I-arkata ordnati mill-atturi u
li sar mill-konvenut ma sarx skont is-sengha u I-arti tant li d-difetti huma
owji u jidhru koroh u evidenti anki f'ghajn persuni mhux tassengha
fosthom I-istess Qorti.

Din il-Qorti minn dak li rrelata |-espert tekniku, minn kliemu wagqt il-
kontro-ezami u minn dak li kkonstatat waqt I-access tqis li apparti i I-
arkata evidentement mihijiex accettabbli u li m’hemmx lok kif din
titranga, l-istess ghandu jinghad dwar il-bibien li mill-angas sabiex il-
panewiet jigu jagblu dawn iridu jinqalghu u jizzarmaw f’diversi bicciet
tant li jkun ahjar li jsiru mill-gdid. Dan apparti d-diversi difetti ohra kif
hawn fug elenkati. Din il-Qorti ghalhekk tqis li t-talba attrici sabiex
jithallas lura d-depozitu mhallas lill-konvenut ta’ tlett elef u mitejn Euro
(€3200) (mil-liema somma izda jrid jitnaggas il-prezz tal-ixkaffa li ser
tinzamm fl-ammont ta’ mija u hamsin Euro (€150) hija gjustifikata

b’dana Ii I-konvenut ghandu jiehu lura x-xoghol ta’ njam kollu bl-
eccezzjoni tal-ixkaffa li rrizulta Ii m’ghandhiex difetti.

Fir-rigward tat-tieni u t-tielet talba tqis li ma jkunx idoneu li tilga’ t-tieni
talba fl-ghama tal-konvenut dwar kemm ser jigu jiswew ix-xoghlijiet li
jsiru minn terzi izda tqis li t-tielet talba ghandha tintlaqa’ fis-sens li I-
konvenut ghandu jaghmel tajjeb ghad-differenza fil-prezz la darba I-
atturi ser isibu ruhhom f’sitwazzjoni li ser ikollhom jergghu jordnaw ix-
xoghol kollu mill-gdid minghand persuna/i ohra bil-prezzijiet tal-lum u
mhux ta’ hames (5) snin ilu. L-espert tekniku a fol. 115 tal-process
ikkonferma li sabiex jergghu jigu ordnati I-bibien illum dawn jigu jiswew
mill-anqas sitt mija u hamsin Euro (€650) cioe’ differenza ta’ mija u
hamsin Euro (€150) kull bieb filwaqt li sabiex issir l-arkata trid mill-
anqas elfejn Euro (€2000). Skont il-verbal tat-28 ta’ Novembru, 2017 I-
arkata kellha ssir ghall-ammont ta’ elfejn u tmenin Euro (€2080)
ghalhekk hemm differenza ta’ tmenin Euro (€80) aktar kwotat mill-
konvenut minn dak kwotat mil-espert li kieku ssir issa ghalhekk
m’hemm I-ebda danni xjigu likwidati dwar I-arkata fdan is-sens.
Jirrizulta li anki fil-kwotazzjonijiet ex-parte l-arkata giet ikkwotata angas
mill-prezz li fil-fatt kien gie miftiehem bejn il-partijiet odjerni (ara fol. 48
u 51). Ghalhekk filwaqt li jirrizulta li hemm danni xjigu likwidati ghal dak
li hija differenza filprezz tal-bibien Ii jridu jergghu jsiru, ghal dik li hija I-
arkata ma hemm lebda danni xjigu likwidati. Tirrizulta ghalhekk is-
somma ta’ mija u hamsin Euro (€150) fuq kull bieb fdanni ammontanti
b’kollox ghas-somma ta’ elf u hamsin Euro (€1,050).

In vista ta’dak kollu suespost, il-konvenut ser jigi kkundannat ihallas lill-
atturi l-ammont globali ta’ erbat elef u mitt Euro (€4,100) Ii jinkludi d-
depozitu li jrid jigi ritornat u d-danni likwidati b’dana Ii I-Qorti taghmilha
cara li I-konvenut ikollu d-dritt li jiehu lura x-xoghol kollu ghajr I-ixkaffa
wara li jiehu I-prekawzjonijiet kollha biex ma ssirx hsara fir-residenza
talatturi sabiex dan isir.”

L-Appell

8. ll-konvenut appella mis-sentenza tal-Ewwel Qorti u permezz ta’

rikors ipprezentat fil-25 ta’ Gunju 2018 ilmenta illi:

I il-procedura adottata timporta n-nullitd ghaliex meta I-
proceduri gew trasferiti mill-Qorti tal-Magistrati (Ghawdex)

Inferjuri ghal dik Superijuri, I-att promutur baga’ l-istess u

Vi.

ma gie qatt ikkonfermat bil-gurament fit-termini tal-artikolu

161 tal-Kap. 12 tal-Ligijiet ta’ Malta;

l-ewwel Qorti nterpretat is-seba’ ec¢ezzjoni tieghu, li t-

talba attri¢i hija perenta fit-termini tal-ligi, b’mod hazin;

giet kompletament injorata il-hames ec¢¢ezzjoni tieghu, fis-
sens illi l-atturi ma jistghux jitolbu rexxissjoni tal-kuntratt

ladarba zammew ix-xoghol u uzawh;

ma jaqbilx mad-decizjoni fil-meritu;

ma jaqgbilx li huma dovuti danni u langas mal-likwidazzjoni

tal-istess li ghamlet I-ewwel Qorti; u

li kull kaz it-talba ghad-danni hi preskritta skont I-artikolu

2153 tal-Kodici Civili.

9. Talab ghalhekk lil din il-Qorti:

“takkolji I-aggravji u I-ec¢ezzjonijiet tieghu u ghalhekk tichad it-talbiet
attrici bl-ispejjez taz-zewgq istanzi kontra l-atturi.”

10. L-atturi

wiegbu illi I-appell tal-konvenut huwa frivolu u vessatorju

ghalhekk ghandu jigi michud bl-ispejjez doppji kontrieh. Fl-istess waqt,

inqdew bl-appell prin¢ipali sabiex a tenur tal-artikolu 240 tal-Kap. 12

jipproponu appell in¢identali in kwantu aggravati illi gew assoggettati

jhallsu I-ispejjez relattivi ghad-digriet tat-3 ta’ Mejju 2016.

Konsiderazzjonijiet

L-Appell Principali

11. Permezz tal-ewwel aggravju I-konvenut jilmenta illi |-procedura

kollha quddiem I-Ewwel Qorti hi nulla ghaliex meta kawza giet trasferita
mill-Qorti tal-Magistrati (Ghawdex) Inferjuri ghal dik Superjuri, [-att
promutur baqa’ l-istess u ma gie gatt ikkonfermat bil-gurament u kkoregut

fit-termini tal-Artikoli 156 u 161 tal-Kap. 12 tal-Ligijiet ta’ Malta.

12. L-atturi wiegbu illi I-kawza nfethet quddiem il-Qorti tal-Magistrati
(Ghawdex) u ghalhekk ma kienx mehntieq illi r-rikors jigi kkonfermat bil-
gurament. Jghidu li kien il-konvenut li ta I-e¢¢ezzjoni ta’ nuggas ta’
kompetenza u dik il-qorti b’'mod Zbaljat, lagghet I-e¢¢ezzjoni. Jishqu li
meta |-atti jigu trasferiti quddiem qorti ohra, m’hemmx htiega li r-rikors jigi

konfermat bil-gurament.

13. ll-kawza nfethet permezz ta’ rikors fil-Qorti tal-Magistrati
(Ghawdex) Inferjuri in ottemporanza mar-regoli pro¢edurali relattivi ghal

dik il-gurisdizzjoni. Dik il-Qorti mbaghad lagghet it-tieni u t-tielet

eccezzjoni tal-konvenut dwar in-nuqqgas ta’ kompetenza taghha u bis-
sahha tal-Artikolu 741 tal-Kap. 12 ordnat li |-atti ghandhom jigu trasferiti
lill-Qorti tal-Magistrati (Ghawdex), Gurisdizzjoni Superjuri, Sezzjoni

Generali sabiex tiehu konjizzjoni tal-kawza skont il-ligi.

14. L-Artikolu 741 tal-Kap. 12 inter alia jipprovdi illi:
“7141.L-e¢cezzjoni tal-inkompetenza tal-qorti tista’ tinghata —

(d) ... Meta kawza tigi trasferita skont il-paragrafu (b) il-Qorti, Bord jew
Tribunal li quddiemhom tinstema’ I-kawza jkunu jistghu jaghtu dawk I-
ordnijiet u provvedimenti kollha mehtiega, soggetti ghal dawk it-
termini u kondizzjonijiet kif jidhrilhom xieraq, sabiex is-smigh tal-
kawza jkompli skont il-htigijiet formali u processwali, inkluz dwar hlas
ta’ spejjez, li jkunu japplikaw quddiem dik il-Qorti, Bord jew Tribunal.”
15. Ghalhekk hil-gorti li quddiemha tinstema’ I-kawza li ghandha taghti
[-ordnijiet li hemm bzonn sabiex is-smigh tal-kawza jkompli “skont il-

htigijiet formali u processwali”, inkluz dwar hlas ta’ spejjez, li jkunu

japplikaw quddiemha.

16. F’dan il-kaz, I-Ewwel Qorti ma tatx ordnijiet. Ghalhekk ma kienx

hemm nuqgqgasijiet min-naha tal-atturi.

17. F’kull kaz u bla hsara ghas-suespost, I-Artikolu 789(2) tal-Kap. 12

li jipprovdi illi:

“l-eccezzjoni ta’ nullita ta’ att, taht is-subartikolu (7)(¢)°, ma tistax
tinghata, meta I-parti li taghtiha tkun bagghat taghmel jew, ghad li tkun
taf biha, tkun halliet li jibqghu jsiru atti ohra wara, minghajr ma
tec¢cepixxi dik in-nullita.”

18. Qieghda issir referenza ghal dan I-artikolu tal-ligi ghaliex kien biss

fir-rikors tal-appell li I-konvenut qajjem ghall-ewwel darba dan I-ilment.

19. Ghaldagstant, tichad I-ewwel aggravju.

20. Permezz tat-tieni_aggravju I-konvenut jilmenta illi I-Ewwel Qorti

nterpretat b’mod hazin is-seba’ e¢¢ezzjoni tieghu, u ¢joe li t-talba attrici
hija perenta. Jghid li I-Ewwel Qorti interpretat din I-e¢¢ezzjoni bhala
wahda tal-preskrizzjoni u applikat ghaliha r-regoli tal-preskrizzjoni, inkluz
li ried jigi ndikat I-artikolu fl-e¢¢ezzjoni nnifisha. ll-konvenut jikkontendi
izda i I-ec¢ezzjoni tieghu ma kinitx li I-azzjoni tal-atturi kienet preskritta.
Jghid li ghall-kuntrarju huwa ecepixxa illi I-azzjoni attri¢i hija perenta bit-
terminu ta’ dekadenza stabbilit mil-ligi. Ghalkemm jikkoncedi li fin-nota
ta’ sottomissjonijiet tieghu rrefera ghall-artikolu tal-ligi hazin, jippretendi li
I-Ewwel Qorti kellha tilga’ I-e¢¢ezzjoni tieghu a tenur tal-artikolu 1407 tal-
Kap. 16 li jistabbilixxi li, taht titolu ta’ bejgh, azzjoni tintilef bid-dekadenza
ta’ sentejn. F’dan ir-rigward izid jghid illi hemm gurisprudenza affermata

fis-sens illi meta appaltatur jintraprendi opera li fiha jaghti mhux biss x-

9 “Jekk fl-att ikun hemm vjolazzjoni tal-forma mehtiega mil-ligi, ukoll jekk mhux taht piena ta’
nullitd, kemm-il darba dik il-vjolazzjoni tkun giebet, lill-parti li titlob in-nullita, prequdizzju illi ma
jistax jissewwa xort’'ohra hlief billi I-att jigi annullat”

xoghol jew is-sengha tieghu imma jfornixxi ukoll il-materjal, dak |-appalt
huwa affini mal-bejgh. Jikkontendi illi fdan il-kaz il-bibien kienu
konsenjati fl-10 ta’ Marzu 2013 filwaqt li I-arkata fis-16 ta’ Dicembru 2013,

u I-kawza nfethet fl-24 ta’ Dicembru 2015.

21. Kull ma tghid is-seba’ e¢cezzjoni tal-konvenut hu ft-talba attrici
hija perenta fit-termini tal-/igi’. Fin-nota ta’ sottomissjonijiet gal imbaghad
illi I-azzjoni hija perenta bit-terminu ta’ sentejn skont I-Artikolu 1390 tal-
Kodi¢i Civili. Disposizzjoni li hu stess qal li ma tapplikax ghall-kaz in

ezami.

22. F'kull kaz, Il-ilment tal-atturi huwa dwar xoghol b’appalt li |-
konvenut wettaq hazin. Kuntest allura li m’ghandu x’jagsam xejn mat-tip
ta’ azzjoni li ghaliha hemm referenza fl-Artikolu 1407° tal-Kodici Civili.
Disposizzjoni li ghandha x'tagsam ma’ bejgh ta’ immobbli ad mensuram

jew mhux ad mensuram.

23. Ghaldagstant, tichad it-tieni aggravju.

10 “1407. (1) L-azzjoni li tmiss lill-bejjiegh ghaz-zjieda tal-prezz, u dik li tmiss lix-xerrej ghat-
tnaqqis tal-prezz jew biex jerga’ lura mill-kuntratt, tintilef eghluq sentejn minn dak in-nhar tal-
kuntratt.

(2) Dan iz-zmien tal-preskrizzjoni jimxi kontra I-assenti, I-interdetti, in-nisa mizzewga u I-minuri,
kemme-il darba |-jedd ta’dawn il-persuni jkun gej minn bejjiegh jew xerrej li kontra tieghu I-mixi
taz-zZmien tal-preskrizzjoni ma jigix sospiz.”

24. Permezz tat-tielet aggravju I|-konvenut jilmenta illi giet

kompletament injorata |I-hames eécezzjoni |i |-atturi ma jistghux jitolbu
rexxissjoni tal-kuntratt ladarba zammew ix-xoghol u wzawh minflok ma

ddepozitawh tant [-awtorita tal-Qorti.

25. Dan il-kaz m’ghandux x’jagsam mal-kaz ta’ Micallef vs Sullivan!?

li rrefera ghalih il-konvenut. Kif tajjeb wiegbu I-atturi, ix-xoghol ordnat
minnhom kien jikkonsisti fseba’ bibien kompluti bix-xambrelli u kisi ta’
arkata bl-injam kompluta bil-bibien tal-hgied, u li allura min-natura
taghhom huma fissi mal-hitan ta’ darhom. Kien il-konvenut li nagas li
jirrimedja ghad-difetti minkejja li kien qal li ser jirrangahom u baqa’
m’ghamel xejn, u imbaghad irrifjuta li jiehu x-xoghol lura u I-atturi hallew

il-bibien u I-arkata bil-bieb tal-hgieg fejn wahhalhom il-konvenut.

26. Inoltre, parti mid-difetti ravvizati mill-Ewwel Qorti stess kienu
appuntu jirreferu ghall-fatt li dawn il-bibien ma kinux imfassla sew ghall-
apertura li ghaliha kienu ntizi. Fatt li seta’ jigi ppruvat biss billi I-bibien

jibgqghu fposthom.

27. Tichad ukoll dan I-aggravju.

11 Qorti tal-Appell Inferjuri, deciz fit-22 ta’ Novembru 2022

28. Ir-raba’ aggravju tal-konvenut huwa illi ma jagbilx mad-decizjoni fil-

meritu. Jikkontendi li ghalkemm l|-espert tekniku kien tal-fehma li I-hnejja
kellha tingala’ minn postha u tinbidel, id-difetti fil-bibien ma kinux ta’ entita
tali illi ma setghux jigu rrangati. Jghid li madanakollu, minghajr ragunijiet
ta’ xejn, I-Ewwel Qorti ordnat li I-ftehim dwar il-bibien kellu jinhall. Skontu
ghalhekk, fir-rigward tal-bibien il-Qorti kellha biss tikkonferma I|-prezz
miftiehem u minnu tnaggas l-ammont necessarju sabiex jitrangaw ‘u fl-
eventwalita li ma kelliex tali informazzjoni fil-process setghat facilment

regghet innominat lill-istess espert fis-sentenza taghha ghal dan il-fini.’

29. Huwa minnu li I-espert tekniku kien tal-fehma illi:

“I-bibien jistghu jigu accettati wara li jsir xi tibdil fihom”*?

30. Qal madanakollu li bieb minnhom kellu imperfezzjoni fid-disinn tal-

panew li ma kienx possibbli li tigi rettifikata®* u fejn hemm it-tixlif

‘idealment trid issir bic¢a njama ohra u ghal bzonn terga’ tillostrah.”*

31. Dwar l-ispiza necessarja ghal hekk, in eskussjoni I-perit tekniku
wiegeb illi:

“Ma tantx tista’ tghid ghax skont kif se jahdem hu u I-hinijiet Ii ha jiehu.
Hemm ix-xoghol hu biex isiru r-ratifikazzjonijiet.

12 Fol. 67. Ara ukoll fol. 112 te seq.
13 Fol. 65,81 u 116
14 Fol. 116

Jien nista’ naghti prezz biex, I-ewwel nett kollha jridu jingalghu minn
posthom biex jigu ngassati ¢-Cappetti skont jiena. Irid jigi ukoll
ingassat l-istriker u jsir repeair ta’ dan it-tixlif. Kif tista’ tikkalkula ezatt
kemm se tieghu zmien u hin? Ma tistax tikkalkula imma huwa ammont
konsiderevoli hu jgifieri, mhux ftit. Mhux qged nghidu trid mitt euro
(€100) fuq kull bieb. Trid mitejn euro, mitejn u hamsin (€250) fuq kull
bieb hux biex tirratifika nahseb jien. U skont, ma nahsibx li tista’
taghmlu on site igifieri trid tiehu I-bibien lura u terga ggibhom hux.>

32. Konsegwentement, fit-18 ta’ Settembru 2017'° |-atturi pprezentaw

rikors fejn talbu lill-Qorti:

‘testendi I-inkarigu tal-perit tekniku Joseph Borg sabiex jaghmel stima
dettaljata tax-xoghol Ii jrid isir sabiex jigi rrangat kull bieb biex
Jitnehhew id-difetti li gew minnu riskontrati u sabiex I-arkata ssir kollha
kemm hi mill-gdid.”

33. Ghal dik it-talba I-konvenut oppona fit-termini segwenti:
“filwaqt li jkun necessarju illi I-espert jghid b’kemm ghandu jitnaqqas
il-kont tal-konvenut fkaz li x-xoghol jirrizulta hazin, dan ma ghandu

qatt jigi mitlub illi jirrelata dwar kemm jigi jiswa’ biex ix-xoghol jissewwa
Jew jinbidel ghax hu ghal kollox irrilevanti.”

34. Fis-seduta tat-28 ta’ Novembru 2017 |-avukat tal-atturi ddikjara
li I-atturi m’humiex jinsistu li jkun estiz I-inkarigu li kien inghata lill-perit

tekniku.

35. B’hekk baqghet ma saret |-ebda prova ta’ kemm ezattament

Jiswew ix-xoghlijiet ta’ tiswija tad-difetti.

15 Fol. 117
16 Fol. 121
17 Fol. 161

36. Pero x'aktarx li li I-ispiza ma kinitx ser tkun baxxa. L-Ewwel Qorti
galet hekk:

“I-Qorti accediet fir-residenza tal-attur nhar id-19 ta’ Frar, 2018. Daret
bieb bieb is-seba’ bibien, I-arkata u |-frame. Minn dak li rat fuq il-post
il-Qorti setghet tara facilment bosta difetti li jinkludu:

2. Stokk fil-bibien li ma jagbel xejn mal-kulur tal-bibien. Innutat izda li
kien hemm partijiet ohra fejn intuza stokk li jagbel. Allura din
tikkontrasta ma’ dak li xehed il-konvenut li kien I-attur li nsista fuq certu
kulur ta’ stokk;

3. Bosta mix-xambrelli tal-bibien kellhom daqgiet u tixlif li jidhru ferm
koroh fl-ghajn u jirvinaw id-disinn dritt tal-kantunieri tax-xambrelli;

4. Evidentement il-panewi tal-bibien kollha ma kinux jagblu wahda
mal-ohra ghalkemm dawn suppost ikunu simetrikament |-istess;

5. Ic-cappetti tal-bibien ma kinux ingastati fl-injam bir-rizultat li thalla
spazju li jidher bejn ix-xambrella u I-bieb. Ma giex pruvat lil din il-Qorti
li kien l-attur li iedhom hekk anzi |-attur gie rinfaccjat bis-sitwazzjoni
lesta meta I-konvenut ha x-xoghol fuq il-post;

6. Kien hemm certu xambrelli li anki d-daw! kien jidher minn bejn I-
injam taghhom;

7. ll-bieb tat-tarag in parikolari kien imwahhal mhux dritt u dan huwa
verament ovvju meta mqgabbel mat-targa ta’ tahtu. lI-Qorti fehmet
minn dak li I-partijiet galulha fuq il-post illi li kieku tkisser ftit il-hajt jew
twessghet ix-xambrella fuq naha il-bieb seta’ facilment jitwahhal dritt.

Din il-Qorti minn dak li rrelata I-espert tekniku, minn kliemu waqt il-
kontro-ezami u minn dak li kkonstatat waqt I-access tqis li apparti i |-
arkata evidentement mihijiex accettabbli u li m’hemmx lok kif din
titranga, l-istess ghandu jinghad dwar il-bibien li mill-angas sabiex il-
panewiet jigu jagblu dawn iridu jinqalghu u jizzarmaw f’diversi bicciet
tant li jkun ahjar Ii jsiru mill-gdid. Dan apparti d-diversi difetti ohra kif
hawn fuq elenkati.”

37. Altru ghalhekk milli I-Ewwel Qorti ma tatx motivazzjoni ghalfejn il-

ftehim ghandu jinhall. Mill-kostatazzjonijiet li I-Ewwel Qorti ghamlet waqt

l-access hu evidenti li x-xoghol hu difettuz u minn dak li kkonstatat il-qorti
waqt l|-ac¢ess hu evidenti li d-difetti m’humiex zghar u faciiment

rimedjabbli.

38. Ghalhekk ti¢had ir-raba’ aggravju, li hu fieragh meta tqis li kien il-
konvenut stess li oppona li ssir prova tal-valur tat-tiswijiet li llum gieghed
jippretendi li ghandha tithaggas mill-prezz pattwit u l-atturi jzommu x-

xoghol tal-injam.

39. Fil-hames aggravju I-konvenut gal li la jagbel li huma dovuti danni

u langas ma jagbel mal-likwidazzjoni li saret mill-Ewwel Qorti. Itenni li |-
bibien m’ghandhomx ghalfejn jigu mibdula u ghalhekk langas hemm lok
ghad-danni sabiex jaghmlu tajjeb ghaz-Zieda fil-prezz sabiex dawn isiru
mill-gdid. Dan apparti, jghid li l-istimi ta’ Joseph Briffa u Stephen Axiak
gew it-tnejn fabbrikati ghall-okkazjoni u li fkull kaz il-prezzijiet mhux ta’

kulhadd xorta.

40. L-Ewwel Qorti galet:

‘t-tielet talba ghandha tintlaqa’ fis-sens li I-konvenut ghandu jaghmel
tajjeb ghad-differenza fil-prezz la darba l-atturi ser isibu ruhhom
f'sitwazzjoni li ser ikollhom jergghu jordnaw ix-xoghol kollu mill-gdid
minghand persuna/i ohra bil-prezzijiet tal-lum u mhux ta’ hames (5)
snin ilu. L-espert tekniku a fol. 115 tal-process ikkonferma li sabiex
jergghu jigu ordnati I-bibien illum dawn jigu jiswew mill-angas sitt mija
u hamsin Euro (€650) cioe’ differenza ta’ mija u hamsin Euro (€150)
kull bieb filwaqt li sabiex issir I-arkata trid mill-angas elfejn Euro
(€2000). Skont il-verbal tat-28 ta’ Novembru, 2017 |-arkata kellha ssir
ghall-ammont ta’ elfejin u tmenin Euro (€2080) ghalhekk hemm
differenza ta’ tmenin Euro (€80) aktar kwotat mill-konvenut minn dak

kwotat mil-espert li kieku ssir issa ghalhekk m’hemm I-ebda danni
xjigu likwidati dwar Il-arkata f’dan is-sens. Jirrizulta li anki fil-
kwotazzjonijiet ex-parte |-arkata giet ikkwotata angas mill-prezz li fil-
fatt kien gie miftiehem bejn il-partijiet odjerni (ara fol. 48 u 51).
Ghalhekk filwaqt li jirrizulta li hemm danni x7jigu likwidati ghal dak li
hija differenza fil-prezz tal-bibien li jridu jergghu jsiru, ghal dik li hija |-
arkata ma hemm lebda danni xjigu likwidati. Tirrizulta ghalhekk is-
somma ta’ mija u hamsin Euro (€150) fuq kull bieb fdanni ammontanti
b’kollox ghas-somma ta’ elf u hamsin Euro (€1,050).”

41. L-ilment tal-attur dwar il-bdil tal-bibien u arkata diga gie kkunsidrat
fl-aggravju ta’ gabel dan, u li §ie michud. Dwar il-likwidazzjoni tad-danni,
il-Qorti ma tara xejn stramb fil-fatt li, bit-trapass ta’ zmien, il-prezzijiet
sabiex jinhadmu I-bibien mill-gdid ghola b’ €150. Dan aktar u aktar meta
l-istima li ghamel il-perit tekniku hija in linea maz-zewg stejjem i
pprezentaw [-atturi®®.  Il-konvenut kellu ¢-¢ans kollu jressaq prova
kuntrarja jekk deherlu li dawn I-istejjem kienu e¢cessivi jew ‘fabbrikati’ kif

minnu allegat, izda ma ressaqgx il-prova.

42. Ghaldagstant, tichad ukoll il-hames aggraviju.

43. Permezz tas-sitt aggravju I-konvenut jilmenta illi t-talba ghad-

danni fkull kaz tinsab preskritta ai termini tal-Artikolu 2153 tal-Kap. 16, u

¢joe bid-dekors ta’ sentejn.

44. Ghal dan l-atturi wiedgbu illi d-danni minhabba ezekuzzjoni hazina

t'appalt jikkostitwixxi addebitu ta’ kolpa kuntrattwali, u mhux delittwali jew

18 Fol. 48 u 51

kolpuza. Ghalhekk il-preskrizzjoni applikabbli hija dik ta’ hames snin a

tenur tal-Artikolu 2156(f) tal-Kap. 16.

45.

Issir hawn referenza ghas-sentenza fl-ismijiet Marcus Bonello v.

Belmont Company Limited (C — 8620) dec¢iza minn din il-Qorti fit-23 ta’

Novembru, 2020. Inghad hekk:

“26. lli jmiss li I-Qorti tqis I-e¢cezzjoni mressqa mill-appellant i tifforma
I-bazi ta’ l-ewwel aggravju. Inghad li z-Zmien tal-preskrizzjoni jrid jitgies
b’riferenza ghall-azzjoni kif imfassla16. Din hija ghazla li I-ligi taghti lil
kull parti li tressaq azzjoni (fdan il-kaz, I-azzjoni rikonvenzjonali ta’
Belmont), u hija fuq din |-ghazla Ii jiddependi I-ezitu tal-azzjoni. Dan
ifisser li jekk parti taghzel li tressaq il-pretensjonijiet taghha kontra parti
ohra fuq kawzali partikolari, I-ec¢ezzjoni li titqanqal mill-parti mharrka
(I-appellant f'dan il-kaz) kontra I-azzjoni maghmula kontriha trid titkejjel
fuq dik il-kawzali u mhux fuq x’tahseb il-parti mharrka li setghet kienet
il-kawzali vera. Ghalhekk, il-Qorti trid tqis jekk I-artikolu tal-preskrizzjoni
li jkun eccepit ikunx jghodd ghac-cirkostanzi tal-azzjoni li I-eccezzjoni
trid twaqqatf;

27. llli ghall-finijiet ta’ preskrizzjoni, il-ligi taghraf tliet ghamliet ta’ azzjoni
ghad-danni, u jigifieri: (a) azzjoni dwar hsarat imnissla minn ghemil li
Jikkostitwixxi reat, fliema kaz, iz-zmien tal-preskrizzjoni huwa dak
imfisser mil-ligi biex issir I-azzjoni kriminali dwar |-istess reat; (b) azzjoni
ghall-hsarat imnisslin minn delitt jew kwazi-delitt (I-hekk msejha culpa
aquiliana), fliema kaz il-preskrizzjoni hija ta’ sentejn (principju rifless fl-
Artikolu 2153 tal-Kodici Civili); u (¢) azzjoni ghall-hsarat imnissla minn
nuqqas ta’ twettieq ta’ obbligazzjoni li mhix imfissra fatt pubbliku,
fliema kaz il-preskrizzjoni hija dik ta’ hames (5) snin. Kieku I-
obbligazzjoni tkun imfissra fatt pubbliku, jidher li I-preskrizzjoni tkun dik
ta’ tletin (30) sena, u dan ghaliex iz-zmien preskrittiv dwar in-nuqqas ta’
twettiqQ ta’ obbligazzjoni kuntrattwali huwa dak relattiv ghall-
obbligazzjoni nnfisha;

28. llli I-appellant jibbaza I-ewwel e¢cezzjoni tieghu fuq I-Artikolu 2153,
izda billi r-rikonvenzjoni mressga minn Belmont issib il-bazi taghha fuq
ir-responsabbilita li tohrog minn kuntratt, I-ewwel Qorti kienet fis-sewwa
meta qgieset li |-preskrizzjoni tas-sentejn imressga mill-appellant ma
tghoddx ghall-kaz tieghu. Minkejja I-bosta argumenti u ezempji ta’
sentenzi msemmija fir-rikors tal-appell tieghu fdan ir-rigward, |-
appellant ma sehhlux iwassal lil din il-Qorti biex tagbel li d-danni
reklamati minn Belmont (lil hinn minn jekk humiex tassew misthoqqa)
ma kinux marbuta mal-kuntratt ta’ appalt li kienet tatu;

29. llli ghalhekk, I-ewwel aggravju mhux se jintlaqa’ u I-Qorti ssib Ii z-
Zmien ta’ preskrizzjoni li kien jghodd ghall-kaz kien dak tal-hames snin,”

46. F’dan il-kaz m’hemmx dubju li d-danni reklamati mill-atturi huma
intrinsikament marbuta mal-appalt li I-atturi taw lill-konvenut. Ghalhekk I-

Art. 2153 tal-Kodic¢i Civili ma japplikax ghall-kaz in ezami.

L-Appell Incidentali

47. L-atturi argumentaw li kellhom raguni jifthu |-kawza quddiem il-
Qorti tal-Magistrati (Ghawdex) Gurisdizzjoni Inferjuri, peress li I-valur tal-
appalt u d-danni ma kinux jagbzu I|-kompetenza ta’ dik il-gorti.
Madanakollu jaccettaw illi d-digriet tat-3 ta’ Mejju 2016, i bih il-Qorti tal-
Magistrati (Ghawdex) Gurisdizzjoni Inferjuri baghtet I-atti quddiem il-Qorti
tal-Magistrati (Ghawdex), Gurisdizzjoni Superjuri, Sezzjoni Generali,
mhuwiex appellabbli. Pero Imentaw minn dik il-parti tas-sentenza fejn I-

Ewwel Qorti kkundannathom ihallsu I-ispejjez ta’ dak id-digriet.

48. Bl-appell in¢identali I-atturi gqeghdin ifettqu meta tikkunsidra

x'inhuma l-ispejjez gudizzjarji relatati ma’ digriet.

49. F’kull kaz l-aggravju huwa bazat fuq I-allegazzjoni illi d-digriet tat-

3 ta’ Mejju 2016 kien hazin. Materja li dwarha m’hemmx jedd ta’ appell.

50. Ghalhekk tichad l-aggravju tal-atturi.

Decizjoni.

Ghal dawn il-motivi tichad I-appell u I-appell in¢identali u tikkonferma s-

sentenza appellata.

Spejjez tal-appell a karigu tal-konvenut filwaqt li l-ispejjez tal-appell

inCidentali a karigu tal-atturi.

Mark Chetcuti Giannino Caruana Demajo Anthony Ellul
Prim Imhallef Imhallef Imhallef

Deputat Registratur
ar

